
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 29°-32° செல்சியஸ் ஆகவும், குறைந்தபட்ச வெப்பநிலை 23°-26°  செல்சியஸ் ஆகவும் பதிவானது. 

குறுஞ்செய்தி :
மாவட்டத்தின் ஒரு சில இடங்களில் டிசம்பர் 22, 23, 24 மற்றும் 25ம் தேதிகளில் மிதமான மழைக்கு வாய்ப்புள்ளது. அதிகபட்ச வெப்பநிலையானது 33°-34° செல்சியஸ் ஆகவும், குறைந்தபட்ச  வெப்பநிலையானது 24°- 25° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 4 முதல் 10 கி.மீ வேகத்தில், வடமேற்கு, வடகிழக்கு மற்றும் கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (20 டிசம்பர் – 02 ஜனவரி 2025): 

மழைப்பொழிவு :

20-12-2024 – 26-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று குறைவாக மழை பெய்ய வாய்ப்பு உள்ளது.

27-12-2024 – 02-01-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

20-12-2024 – 26-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று  அதிகரித்து காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு.

27-12-2024 – 02-01-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை  ஒட்டியே காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :

20-12-2024 – 26-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பை விட அதிகரித்து காணப்படும். 22° செல்சியஸ் முதல் 24° செல்சியஸ் வரை இருக்க  வாய்ப்பு.

27-12-2024 – 02-01-2025: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகரித்து காணப்படும். 20° செல்சியஸ் முதல் 24° செல்சியஸ் வரை இருக்க  வாய்ப்பு.

21 மற்றும் 22ம் தேதிகளில் அதிகாலை நேரங்களில் மூடுபனி நிலவ வாய்ப்புள்ளதால், தங்களது கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, மிளகாய், கால்நடை.
பருத்தி: 
களிமண் பாங்கான நிலங்களில் பயிரிடப்பட்டுள்ள பருத்திப் பயிரில் வாடல் நோயின் தாக்குதல் அதிகம் காணப்படும்.  இந்த நோய் இளம் மற்றும் வளர்ச்சிப் பருவத்தில் பயிரினை  தாக்கும். 
வளர்ந்த செடியின் அடிப்பகுதியில் உள்ள இலைகள் முதலில் வாட ஆரம்பிக்கும். இவ்வாறு பாதிக்கப்பட்ட தண்டினை பிளந்து பார்த்தால் கருமை நிற கோடுகளைக் காணலாம். 
பாதிக்கப்பட்ட செடிகளைச் சுற்றி 10 லிட்டர் தண்ணீருக்கு 10மில்லி என்ற அளவில் அசாக்சிஸ்ட்ராபின் மருந்துடன் 35கிராம் காப்பர்-ஆக்சி-குளோரைடு கலந்து ஊற்ற வேண்டும்.

பயிர் பாதுகாப்பு பணிகளான உரம் இடுதல், பூச்சிக்கொல்லி மருந்து தெளித்தல் போன்றவற்றை மழை இல்லாத நாட்களில் மட்டுமே மேற்கொள்ள வேண்டும்.
மிளகாய்: 
தற்பொழுது நிலவி வரும் பருவச்சூழ்நிலையில் மிளகாயில் நாற்றழுகல் நோய் வர ஏதுவாக உள்ளது. நோயுற்ற நாற்றுக்கள் பழுப்பு நிறமாகவோ, வெளுத்தோ காணப்படும். தண்டின் அடிப்பகுதி அழுகி விடும். நாற்றங்காலில் நாற்றுக்கள் மடிந்து சொட்டை சொட்டையாக இருப்பதற்கு இந்த நோயே காரணமாகும். 
இளம் நாற்றுக்களில் நோய் தோன்றினால் காப்பர்ஆக்சிக்ளோரைடு (தாமிரப் பூசணக்கொல்லி) மருந்தினை ஒரு லிட்டர் தண்ணீருக்கு 1 கிராம் என்ற அளவில் நாற்றங்கால் நிலத்தில் ஊற்ற வேண்டும். 
கால்நடை:

தற்போது நிலவும் பருவச்சூழ்நிலையில் ஆடுகளுக்கு துள்ளுமாரி நோய் தாக்குதல் ஏற்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். இருப்பினும் இளம் வயது ஆடுகளே பெரும்பாலும் பாதிக்கப்படுகின்றன. 
மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படக்கூடும். இந்நோயினால் பாதிக்கப்பட்ட ஆடுகள் இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். 
விவசாயிகள் உடனடியாக அருகில் உள்ள கால்நடை மருத்துவமனையை தொடர்பு கொண்டு ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.
